
DIE VREEMDE KÊREL

 Laat ons bid, Here Jesus, wanneer ons vanmôre weggaan, 
 ons kan sê ons harte was brandende in ons, omdat Hy 
met ons gepraat het langs die pad. Ons dank U vir hierdie 
grootse geleentheid wat—wat was, wat op ons weg gekom het, 
ons kon hier bymekaar wees met hierdie mense, U kinders, en 
hierdie oomblikke van gemeenskap geniet. En ons bid, Hemelse 
Vader, dat U seëninge op ons sal rus waar ons reis, verskillende 
plekke, en ander ontmoet.
2 Ons dank U vir elke getuienis van hierdie mooi Christelike 
atmosfeer hier vanmôre, en vir al diegene wat ’n lang tyd 
op die weg was, en vir hierdie jongman wat pas die Jordaan 
oorgesteek het, om te sien wat dit regtig beteken om te lewe. 
Ons kan dit almal waardeer, Here, in die wete dat op ’n tyd ons 
ook aan die ander kant was. Maar nou niks meer van die ou 
lewe nie. Dis—dis maar…Dis daar in Egipte.
3 Nou bid ons dat U ons gemeenskap saam sal seën waar ons 
U Woord lees, en ’n paar woorde praat uit hierdie groot Woord 
van God, waarin ons almal glo. En seën dit nou aan ons harte, 
om die diens voort te sit. In die Naam van Jesus Christus, vra 
ek dit. Amen.
4 Broer Leo, Broer Gene en pelgrims, ek—ek ag dit een van 
die grootste voorregte wat ek gehad het, om hierheen te kom 
om self te sien wat julle hier op hierdie gronde het. Dis ’n…
Ek is geseën soos ek die spruitjies daar oorgesteek het, en 
hierdie binnehof sien. En ek…Eenkeer toe Broer Leo bande 
gemaak het, en ek hom gesê het dat daar sekerlik iets groter 
in die lewe was vir hom as om bande te maak. En, natuurlik, 
bande maak is iets wat ons moet doen, maar dit het ons 
geseën, maar daar is iets anders. Ons is almal uitgeknip om 
verskillende dinge te doen.
5 En om vanmôre hier te kom kyk, hierdie mooi Jerusalem 
wat hier sit, klein, wat ek dit genoem het, Gosen, dink ek, toe 
ons vanmôre oorgekom het. Onthou, Gosen was een van die 
plekke wat hulle aanbid het, een van die eerste plekke waar die 
tent opgeslaan is. En om ou vriende te ontmoet, en—en nuwes, 
en om hierdie tyd aan ons toegesê te hê, ek net…Dit lyk asof 
dat—dat jy net nie wil weggaan nie. Daar’s net iets wat jou wil 
terughou. Ek kan sien waarom mense hier sou wou bly. Sien? 
Dis iets wat jou aangryp.
6 Ek glo nie ek was ooit in enige aangenamer aanbidding en 
gemeenskap as hierdie liedere en dinge nie, dat ek hier sit en 
my lippe byt en my voete skud, en myself probeer weerhou van 
uit te roep, toe ek daardie ou liedere gesing gehoor het op die 

manier wat ek dink hulle behoort gesing te word, en die gesing 
in die Gees. Nou, dis wat ons—ons…Paulus het gesê: “As ek 
sing, sal ek in die Gees sing.” Nou, ek kan my nie die Gees 
voorstel as synde skree so hard jy kan nie. Ek—ek dink die 
Gees van Christus is liefde, en sagtheid, en vrede, wat—wat iets 
na ons siele bring, wat ons voed. Ek dink, daar, dis die manier 
waarop daardie liedere gesing behoort te word.
7 En om hier saam met julle te wees, toegewyde mense tot ’n 
saak, saak van Christus; daar’s net soveel dinge wat ek kon—kon 
sê, dat die tyd my nie sal toelaat nie. Ek—ek kom vir…Ek het 
gedink: “Wel, ek sal soontoe ry, Broer Leo besoek en die kerk 
daar en die deel van die Liggaan van Christus wat wag op—op 
Sy Koms, en ’n deel van die Bruid wat hier vertoef.”
8 En hoe julle julle afgesonder het van die res van die wêreld, 
en—en hierheen kom om so te lewe. Ek het gedink, selfs die 
spruitjie, julle is nou aan hierdie kant van die Jordaan, julle 
is—julle is in die—die land hier. Julle het—julle het oor ’n 
eksodus gekom, ’n uitkom uit die wêreld, in ’n plek in waar 
julle julle saam kan vergader en—en God aanbid, werklik 
volgens die voorskrifte van julle gewete.
9 En dis waarvoor ons staan, as ’n demokrasie, as ’n nasie. 
Ons staan vir hierdie einste ding, dat elke mens kan aanbid. En 
dis net te jammer ons kan nie meer soos dié hê nie. Sien? Dis 
reg. Waar, wat die wêreld op hulle plek laat wees. En God se 
mense is op hulle plek, waar ons dit kan hê.
10 En ek het sekerlik…As—as ek “amen” sou gesê het en 
by die deur uitgestap het, sou ek sê dit sou my betaal om elke 
Sondag hierheen te ry, of—of selfs my kinders te laat kom, 
om—om onder ’n atmosfeer soos hierdie te sit. Want, dis altyd 
die atmosfeer wat die resultate bring.
11 Nou jy kan ’n saad hier in grond sit. Maak nie saak hoeveel 
daardie saad bevrug is nie, en dit lê daar, dit moet ’n atmosfeer 
hê om dit te laat lewe. Sien? Daardie son moet tot ’n sekere 
sterkte kom, voordat, dit bring tot ’n sekere atmosfeer. ’n Eier 
moet ’n atmosfeer hê, of dit sal nie uitbroei nie. Maak nie saak 
hoe vrugbaar dit is nie, dit moet daardie atmosfeer hê.
12 En ek dink, dat in ’n groep soos hierdie, broei die Christene 
uit, word wedergebore in so ’n atmosfeer soos hierdie. Dit is 
die soort atmosfeer waaronder ek gebore is. Maak nie saak 
waar ek gaan en besoek nie, die koue wêreld, en sendingvelde 
ensovoorts, ek kan sommer staan en my oë toemaak en dink 
aan hierdie atmosfeer.
13 Dit laat my dink toe ek net ’n seun-prediker was en pas 
begin het. Ons het klein groepies gehad wat van huis-tot-huis 
ontmoet het. Ons het ons ook afgesonder van die dinge van die 
wêreld. Dis wat my hart gemaak het soos wat dit vandag is, 
lief vir Christus, waar ons saam kan woon.

14 Ek dink die Skrif het gesê: “Hoe mooi is dit dat broers kan 
saamwoon in eenheid! Dis soos die salwingsolie op Aäron se 
baard, wat afdrup tot op die some van sy kleed.”
15 En net—net soveel sou gesê kon word. Ek—ek…Miskien 
sal die Heilige gees vir julle interpreteer, nadat ek weg is, 
wat dit is. Wens ek kon heel middag bly, en sommer maaltye 
oorslaan en wat nog, net hier sit en julle hoor sing. Sien? Julle 
hoor sing, en praat, en getuig, dit beteken soveel.
16 My dogter kry vanaand graad. Of, dis net die 
baccalaureusdiens, vanaand, en ek moet binnekort 
teruggaan. En ek het dit nie geweet, dat dit sou wees hierdie, 
baccalaureusdiens sou wees, voor pas gisteraand nie. Ek’s soort 
van besig, en let dit nie op nie.
17 En lê besoek af by Broer Leo en Broer Gene, hulle daar 
kom, het ek uitgesien na die tyd om hier te wees, gewonder, 
sommer regtig. Ek het mense hoor sê: “Wel, hulle het ’n 
lieflike woonwapark. Hulle is daar aan een kant. Die wêreld 
is aan die ander. En aan hierdie kant is net toegewyde lewens 
en dinge.”
18 Ek het gedink: “Ek sou dit graag wou sien. Ek wil net—net 
graag sien wat dit regtig is.” En julle almal is geseënd om hier 
te wees.
19 Ek—ek wil net een vers uit die Bybel lees. En ek dink, net 
die lees van hierdie een vers, sal absoluut ’n volledige diens 
uitmaak. Maar ek het, gekom hierheen, het ek net ’n paar 
opmerkings gehad wat ek gedink het ek sou maak. Dit sal 
my maar net ’n paar minute vat. En dan wil ek graag hierdie 
opmerkings maak oor wat ek—wat ek nou voel. In die Boek 
Twee Korinthiërs, die 12de hoofstuk, en die 11de vers, wil ek 
graag dit lees. Paulus wat praat.

Al roemende het ek dwaas geword. Julle het 
my daartoe genoodsaak. Want ek moes deur julle 
aanbeveel geword het; want ek het niks by dié 
uitnemende apostels agtergestaan nie, al is ek niks nie.

20 Ek sou graag wou, sommer as ek dit ’n teks sou noem…
Ek—ek dink die Heilige Gees is tussen ons. En, ons, dit sou nie 
wees net om ’n Skrif te lees nie. Hy, dis waarvan Hy lewe. En 
elke Woord is ingegee deur inspirasie, en dis gepas altyd. Dit 
eindig nooit. Dis soos ’n ketting. Dit bly net voortgaan. Dit 
eindig nooit, die Skrif nie.
21 En ek het gedink, terwyl ek dit lees, en dink aan hierdie 
plek hierbo, het dit in my gemoed opgekom, Paulus wat sê: “Ek 
het ’n dwaas geword.” Sien? Nou, dis ’n baie vreemde ding vir 
’n apostel om te sê. “Ek het ’n dwaas geword.” Nou ’n dwaas is 
’n persoon wat nie regtig by sy volle verstand is nie. En hoe sou 
hierdie apostel ’n ding soos dit sê: “Ek word ’n dwaas”?

22 En dink dan aan—aan hierdie groep, ongetwyfeld, dat, in die 
oë van die mense aan die ander kant, het julle ’n dwaas geword. 
Julle het geword wat ons vandag sou noem: Die Vreemde Kêrel. 
Sonder twyfel dink mense dit van julle. En onthou, dat, aan die 
ander kant, is hulle ook vreemde kêrels. Sien?
23 So—so jy moet iémand se dwaas wees, so ek sou liewer 
’n dwaas vir Christus wees. Sien? Ek sou wees ’n…God 
het gesê Sy mense was: “’n eienaardige volk, vreemd; ’n 
gekose, uitverkore; ’n koninklike priesterdom, wat geestelike 
offerhandes bied aan God, dit is, die vrugte van ons lippe, lof 
gee aan Sy Naam.”
24 ’n Tyd gelede…Hierdie bietjie humorsin, ek hoop dit steur 
nie die mooi gees wat hierbinne is nie. Het net by my opgekom. 
Dit was ’n Broer Troy van die Volle Evangelie Sakemanne, het 
hiervan vertel. Ek het hieraan gedink, vir hierdie jong sanger 
hier, wat pas na die Here gekom het. Toe hy—hy werksaam was 
in ’n…
25 Hy’s ’n blokman, en hy het in ’n slaghuis gewerk. En—en 
dit was ’n Duitser daar, en hy het net met hom bly praat oor 
die Here. En hierdie Duitser kon nie baie goed Engels praat 
nie. Toe het hy—hy gesê: “Wel, kom na die diens toe.” Gesê: “Jy 
het die doop van die Heilige Gees nodig.”
26 Toe wou die ou Hollander hê hy moet weet hy was ’n 
Lutheraan, julle sien, hy was—hy was in orde. Hy was in…?…
 “Wel, kom soontoe en besoek ons een keer.”
27 En toe raak hulle deurmekaar met ’n—’n klomp, miskien, 
vreemde kêrels, ook, soos ons dit noem. Sien julle? En daardie 
aand het hierdie Duitser die doop van die Heilige Gees 
ontvang. En die volgende dag het hy vleis opgesny, en gepraat 
in tale en gesing. Hy het ’n behoorlike jubel gehad.
28 En toe, na ’n ruk, het die baas van die fabriek aangekom, 
en hy het gesê: “Henry,” gesê: “wat gaan met jou aan?”
 Hy het gesê: “O glorie aan God.” Hy het gesê: “Ek—ek is 
gered.”
29 En hy het gesê: “Wel,” het hy gesê: “waar was jy?” 
Het gesê: “Jy moes daar by daardie klomp gekke [Eng. 
“nuts”—Vert.] gewees het,” het hy gesê.
30 Hy het gesê: “Ja, glorie aan God!” Hy het gesê: “Ek—ek 
was daar by daardie klomp “nuts.” Hy het gesê: “Weet jy, as 
jy nie die—die—die “nuts” gehad het nie…” Het gesê: “Vat 
jy soos die motorkar, dit kom padlangs. En jy haal die “nuts” 
[Afr. “moere.”—Vert.] daaruit, jy, wat jy het behalwe ’n klomp 
rommel!” Dis net omtrent reg, en vat jy die—die—die “nuts” uit 
enigiets. Nou, dit vereis dit om die ding aanmekaar te hou.
31 Die wêreld kom by so ’n punt, in ’n warboel, en die kerk 
raak so uitverkoop in wêreldsheid en—en denominasionalisme, 

ensovoorts, totdat dit somtyds ’n “nut” vereis om die ding 
aanmekaar te hou. Dis reg. As hulle dit nie het nie, ons dit nie 
het nie, het ons nie die kerk nie.
32 Nou, ons kan oor daardie onderwerp dink net vir ’n paar 
minute. Paulus het gesê: “Ek het geword ’n dwaas of ’n—’n—’n 
‘nut,’ net vir…” Nou, jy moet iémand se “nut” wees. Jy kan óf 
’n “nut” vir die wêreld wees, óf ’n “nut” vir Christus.
33 Eendag in Kalifornië, het straat-af geloop, en daar was ’n 
man. Hy het ’n naambord voor hom gehad, so, het gesê: “Ek is 
’n dwaas vir Christus.” En op sy rug het hy ’n bord gehad wat 
gesê het: “Nou, wie se dwaas is jy?” Sien? Toe, het ons hom 
gevra, daaroor. Het gesê: “Jy moet iémand se dwaas wees.”
34 So Paulus, hier, het verkies om ’n dwaas vir Christus te 
wees. En julle kan julle voorstel hoe die wêreld oor hom gedink 
het op daardie tydstip; en nie net die wêreld nie, maar die kerk. 
Daardie man was opgelei om ’n priester te wees. Hy is opgelei 
onder Gamáliël, ’n groot, een van die grootste geleerdes en 
grootste leermeesters van daardie dag. En toe hy al, miskien, 
sê, sy Baccalaureus Artium gehad het, en sy—sy Doktorsgraad, 
en—en gereed was om—om in die priesterdom ingeroep te word, 
en miskien eendag met die moontlikheid, met die entoesiasme 
wat hierdie jongman gehad het. En om dit dan te verander, 
ewe skielik, alles omdat iets gebeur het. Hy het Christus 
ontmoet op die pad na Damaskus.
35 En toe, was hy vir die wêreld ’n dwaas, en vir die kerk 
was hy ’n dwaas. Vir die—die denominasionele kerk was hy 
in werklikheid ’n dwaas. Dis wat hy hier gesê het, hy het ’n 
dwaas geword. Hy’s ’n dwaas vir daardie mense, maar hy was 
die instrument wat God gebruik het, om die Kerk bymekaar te 
hou, om die Liggaam, soos Dit in daardie dag was, bymekaar 
te hou. Hy’t ’n dwaas geword daarvoor—vir daardie doel.
36 Ons kan ons voorstel van Noag, soos die broer hier van hom 
gesing het: “Terwyl God Sy liefde gestuur het op die vlerke van 
’n duif,” een van my gunsteling liedere. En ek wou altyd iemand 
gekry het wat dit kon speel. Ek wou daaroor praat.
37 Eenkeer het ek ’n storie gelees van ’n paar soldate wat 
vasgepen was, en die vyand, Duitsers in die eerste Wêreldoorlog, 
het hulle vasgepen gehad. En hulle het ’n—’n posduifie gehad 
om ’n boodskap te neem. En toe die…Dis ’n vorm van ’n duif, 
natuurlik. Dis een soort duif. En toe hulle die boodskap op die 
posduifie sit, het hy in die lug opgevlieg. En koeëls geskiet op 
hom, van oral af, want hulle het geweet wat dit was. Dit het sy 
been gebreek. Sy beentjies het afgehang, vermink. En sy vlerke 
het die vere daar uitgeskiet gehad. Hy het sywaarts gedraai, 
en alles, deur die lug. Maar hy het geval reg in die kamp waar 
veronderstel was om te val, en hulle het hulp gekry.

38 Julle weet wat ek bedoel, van daar af aan. Sien? So, 
was ons ook in daardie soort toestand op ’n dag, julle weet. 
En Hy is deurboor vir ons oortredinge en verbrysel vir ons 
ongeregtigheid, maar die boodskap het hier uitgekom, 
nietemin. Hy het die boodskap by ons gekry.
39 Noag, in sy dae. Ek kan my voorstel ’n man van sy kaliber, 
’n profeet wat bevestig was deur God. En—en God het eendag 
met hom gepraat. Watter vreemde ding was dit nie, in ’n groot 
wetenskaplike tydperk. Kon dalk die maan met hulle radar 
geskiet het, en hulle kon ’n sfinks bou en die piramied. En—en 
God het tot hom gespreek en gesê: “Noag, dit gaan water reën 
daar uit die hemel uit.” Sou julle julle kon voorstel ’n man van 
sy kaliber, ’n profeet van die Here, gaan uit met so ’n lawwe 
boodskap soos dit, en sê dit?
40 Dit het nog nooit gereën, onthou, uit die hemele uit, in 
daardie dae nie. God het die aarde water gegee, sê die Bybel, 
deur besproeïng deur die slote ensovoorts, fonteine. Dit het 
nooit ’n druppel gereën nie. Daar was geen water daarbo nie. 
So hulle kon bewys daar was geen water daarbo nie.
41 En toe kom ’n man uit met ’n boodskap. En nie alleen dit 
nie, maar het hom afgesonder van die res van die wêreld. Hy 
word ’n “nut” vir die wêreld. Dis reg. Hy was ’n “nut” van 
sy tydperk. Hoe sou ’n man met so ’n kranksinnige boodskap, 
mense probeer uitbring in ’n klein woonwa, of ’n ark, of wat 
ook al dit was wat hulle—hulle daar aan die bou was. En—en 
hy was—hy was werklik ’n dwase man.
42 Maar wat het hy gedoen? Deur dit te doen, was hy die “nut” 
wat die gelowige Kerk in daardie dag gered het. Ja, meneer. Dis 
wat gebeur het. Hy moes hulle uit die wêreld uitneem. Maar hy 
het ’n plek gereed gemaak waarnatoe hy geweet het dat Christus 
sou kom en hulle sou neem. Hy word ’n “nut.”
43 Julle, sou julle julle Moses in sy dag kon voorstel, ’n 
man wat daar na ’n groot intellektuele gaan? [Leë kol op 
band—Red.] Hulle het die wêreld verower op daardie tydstip. 
En hulle wetenskaplike en hulle—hulle kuns en goed, regtig, ek 
reken, het ons s’n vandag oortref. En hulle meesterlike kuns en 
hulle meesterlikheid van geboue, ensovoorts, en die groot dinge 
wat hulle toe gedoen het, in—in daardie dag.
44 En sou julle julle kon voorstel ’n man wat daarnatoe kom 
en sê hy het ’n—’n—’n God ontmoet, waarin hulle nie eens geglo 
het nie, in ’n brandende bos? En hy kom daarheen…Synde 
’n militêre man, om mee te begin, en was opgelei in al die 
maneuvers van—van—van militêre wêreld. En ons vind dat hy 
daarheen kom met ’n staf in sy hand om ’n volk te neem en te 
verlos van ’n nasie wat die wêreld gevange gehou—gehou het.
45 Wel, vir Farao, was hy ’n “nut.” Dis al. “Hy was mal.” Het 
gesê: “Laat hy dit doen, voortgaan, voortwoed. Hy sal homself 

waansinnig verklaar.” Wel, nou, regtig vir Farao, en sy groot 
wetenskaplike wêreld, was hy ’n vreemde kêrel. Hy was ’n 
“nut” vir—vir hulle. Sien julle? Hy was.
46 Maar wat het hy gedoen? Hy het die volk verlos, omdat 
hy deur God gestuur was. Dit het vereis…Dit vereis iets 
eienaardigs, iets wat anders is as die res van die wêreld. Julle 
sien, die wêreld is so een-rigting oor ’n groot…hulle groot 
wetenskaplike prestasies, ensovoorts. En wanneer ’n man gelei 
word deur God, om iets te doen wat vreemd is vir dit, word hy 
’n dwaas. “Hy’s mal.” Maar, sien, dit vereis so-iets, om die ding 
aanmekaar te hou.
47 Nou, ons dink aan Elía in sy dae. Toe, Agab en Israel, op 
daardie tydstip, elke nasie onder die hemele bevrees gehad het 
vir hulle onder hierdie Agab se heerskappy. En Agab was ’n 
groot man. Dit was ’n groot dag, ietwat van die orde wat ons 
nou het. Die kerk het heel mode geword. Sien? Dit was Isébel 
se verf en—en Agab se wêreldsheid, en toegee, en hulle het 
die altare van God afgebreek. “O, dien julle net ’n god, watter 
verskil maak dit tog? Sien? Ons sal opgaan na die hoogtes toe, 
en julle kan enige god dien wat julle wil.”
48 Dis net omtrent soos dit vandag is, sien, alles modes, 
en—en—en toebehore, en kleredrag, en dinge van die wêreld. 
En: “O, as julle hieraan wil behoort, daaraan behoort, hieraan 
wil behoort, daaraan wil behoort, is dit in orde. Sien? Net 
solank julle kerk toe gaan, maak dit geen verskil nie.”
49 Dit maak wel ’n verskil, waaraan ek—waaraan ek behoort, 
en watter God ek dien, en hoe ek Hom dien. Hy het een manier 
vir my om Hom te dien, Hy het dit uitgeskryf hier in hierdie 
Woord. En dis die manier waarop ons Hom moet dien. Sien? 
Nou, Dit maak wel ’n verskil.
50 Maar toe Elía daar gekom het met so ’n boodskap soos hy 
gehad het, kan julle julle voorstel? Hy het ’n “nut” geword 
vir—vir—vir Farao, of vir…Verskoon my. Vir Agab, hy het ’n 
gewone geraak…Sonder hom af! Maar, julle sien, daar was 
seweduisend tussen daardie mense, sien, wat gered kon word. 
Sien? En hy het vir hulle gekom. Hy moes ’n “nut” word vir 
die wêreld, ten einde hulle te vang. So het Noag, moes ’n “nut” 
word vir die wêreld om agt siele te vang, met hom ingeslote. 
Sien? Hy moes ’n vreemde soort van ’n—’n persoon word.
51 Amos, in die dae toe hy sy boodskap gebring het, en hy 
geprofeteer het. En ons vind uit, dat, toe hy in—in—in Samaria 
inkom, wat aan die wêreld oorgegee was. En die vroue in die 
strate het byna publieke prostitute geword. En die modes, 
dit was ’n moderne Hollywood. Toe hierdie klein, onbekende, 
bles-kop-kêreltjie opgestaan het, oor die berg een oggend, en 
neergekyk het op Samaria, en dit in sonde gesien het, en, wel, 
ek sou my voorstel, het sy hart byna ingegee.

52 Al ding wat hy geken het, hy was ’n landbouer gewees. 
Hy was nie regtig…Die Here het hom net hierdie boodskap 
gegee en hom daarheen gestuur. En nou het hy geen 
borgskap gehad nie. Hy het—hy het niemand gehad om hom 
te ondersteun nie. Maar hy is deur God gelei om te gaan, 
hierdie boodskap na die mense te bring, en hulle onder 
oordeel uit te roep.
53 Wel, nou, ek sou my voorstel, vir die groot wetenskaplike 
tydperk en die tydperk van glans, ietwat aan die orde vandag, 
het Amos ’n—’n—’n vreemde kêrel geraak. Sien? Hy het ’n 
dwaas geword, en hulle—hulle wou niks te doen hê nie. Maar, 
tog, het hy SO SPREEK DIE HERE gehad. Sien? En hy het 
verlos wat verlos kon word.
54 Johannes die Doper, toe hy in sy dae gekom het, daardie 
groot godsdienstige wêreld, kom uit, in, van ’n wildernis soos 
hierdie, uit die rotse en dinge in die—in die wildernis van 
Judéa. En hy was nie geklee soos ’n priester nie. Hy—hy het 
die ruwe klere van ’n werksman gedra, miskien, met ’n—’n 
kleed om hom nie een of ander groot teologiese kweekskool 
leermeester, of sovoorts nie. Maar hy—hy was net ’n gewone 
mens wat met sy hande kon werk, of enigiets. Toe hy—toe hy 
daar uit die—die wildernis daar uitgekom het, en skaapvel om 
hom gedraai, het hy SO SPREEK DIE HERE gehad, want hy 
het geweet dat die tyd van die Messias toe was.
55 Hy kon homself deeglik identifiseer in God se Woord. 
Hy het gesê, want onthou, hy het homself in Maleági die 3de 
hoofstuk geïdentifiseer, sien, as die boodskapper om die koms 
van die Here vooruit te loop. Hy het geweet die koms was so 
naby dat hy—hy moes uitkom. Wel, die mense het gedink hy 
was ’n wilde man, sommer ’n—’n—’n—’n dwaas. Sien?
56 “’n Nut,” sou ons dit vandag noem. Waarom ek daardie 
woord “nut” gekies het, dit klink platvloers. Maar, tog, dit, 
dis ’n goeie woord vir waarvoor ek dit wil gebruik, omdat dit 
die manier is wat die straatuitdrukking dit vandag sou, sal 
gebruik. “Net ’n—’n doodgewone ‘nut,’” sou ons hom noem.
57 Wel, hier is Johannes die Doper. Hy bly net eenvoudig daar 
in daardie wildernis, preek sy klein prekies, op-en-af daar, 
op—op die Jordaan, loop heen-en-weer op daardie walle van 
die rivier, roep uit: “Die—die uur is op hande! En kom uit en 
sonder julle af. Die Messias is aan die kom!” Wel, ek sou my 
voorstel, vir die priesters en hulle almal, het hy net ’n gewone 
“nut” geword. Dis al. Sien, dis al wat hy was, net ’n vreemde 
kêrel. En hulle wat hom gevolg het, word vreemde mense, 
sommer net dwase.
58 Weet julle ons Here is as dieselfde ding verklaar toe Hy 
gekom het, ’n mal man? Sien? Hy het nie oorgegaan in die 
stede in en—en in hulle groot, of—of aangesluit by die groot 



DIE VREEMDE KÊREL 9

organisasies en dinge nie. Hy het ’n volk geroep. Hy het geroep 
om uit te kom. En Hy is beskou, deur die godsdienstiges, Sy 
dag, ’n gewone “nut.”
59 Net soos Paulus in sy dag was, ’n opgeleide man, en 
sou—sou tog so-iets doen soos wat hy het, homself van die 
res van die wêreld, en van die denominasies afsonder, en—en 
probeer ’n volk roep. Hy was ’n apostel vir die Heidense kerk. 
Hy was ons apostel, ons—ons weet dit, vir die Heidense kerk. 
Hy was die “nut” wat die Heidense kerk uitgebring het uit 
Romeinse heidendom, en heidense aanbiddings van die dag.
60 Martin Luther, hy was ’n “nut” vir die Katolieke kerk. 
Sien? Sou julle julle ’n priester kon voorstel wat—wat sy, al sy 
geleerdheid weggegooi het, weg, van die kerk, en die geweier 
het om hierdie nagmaal te bedien omdat die kerk gesê het: “Dit 
is die liggaam van Christus”? En hy het geweet hy…die—die 
nonne-hulle het daardie kousjer daarbo gemaak. Hy—hy het 
geweet dit was nie Christus nie. Dit was ’n stukkie brood, 
sien, ’n suiker-wafeltjie. En hy het dit geweet, dat daardie 
wyn nie letterlik Bloed van Christus was nie. Dit het dit slegs 
verteenwoordig. So, hy—hy—hy het dit neergegooi, in—in sy—sy 
eerlike oortuiging, en hy wou niks meer daarmee te doen hê 
nie. Sien? Hy—hy—hy was klaar daarmee.
61 Nou, waarskynlik, het die Katolieke kerk gesê: “O, los hom 
uit. Kyk watter—watter klein groepie het hy daar. Wat is hy? 
Hy het ’n—’n valse. En ons, ’n groot kerk. Dis al wat dit is. 
Dis net ’n ding.” Maar, julle sien, hy was die “nut,” sien, wat 
dit bymekaar gehou het, sien, in die hervorming. Hy het die 
hervorming na vore gebring.
62 Wat van nadat hy georganiseer het en gekom het by die 
plek…En—en na sy dood, en die—die boodskap wat hy 
verkondig het, geëindig het, toe het die kerk so koud geword en 
weer so styf, tot God ’n ander “nut” laat opstaan het, uh-huh, 
naamlik John Wesley. Dis reg. Wel, hy was ’n “nut” vir die 
Anglikaanse kerk. Sien? Maar wat het hy gedoen? Hy—hy 
het die wêreld gered, die wêreld, die Kerk wat in die wêreld 
was, kan ek sê. Hy het die Kerk gered wat in die wêreld was. 
Waarom? Deur ’n “nut” te word. Dis reg. Hy het gered.
63 Wat toe? En nou, dan, kom ons aan na sy tyd, en die 
groot Wesleyaanse tydperk verbygegaan het, en toe het ons 
die Baptiste van John Smith gehad, toe het hulle Alexander 
Campbell gehad, en—en toe het ons Buddy Robinson van die 
Nasaréners gehad. En uiteindelik het dit net bly wegkolk, weg 
van die eintlike rotasie af.
64 En toe het God ’n ander klomp “nuts” laat opstaan: 
Pinksters. En hulle het ’n “nut” geword vir die mense. Hulle is 
waansinnig, vir die wêreld. Maar wat het hulle gedoen? Hulle 
het ’n groot taak verrig. Hulle het beslis, die Pinkstertydperk.

65 Nou, nou, glo ek is dit tyd vir ’n ander “nut” om op te staan. 
En dink julle nie so nie? Ek—ek dink net aan…Pinkster het 
dieselfde ding gedoen wat—wat die res van die wêreld gegaan 
het. Maar dis tyd vir nog ’n “nut.” Sien? So as ons moet weggooi, 
aan hierdie kant van die wal, sien julle wat ek bedoel? En die 
mense dink dat ons so vreemd en eienaardig is, die manier wat 
ons onsself afgesonder het, soos wat julle hier gedoen het. En ons 
is—ons is nie verdeeld nie. Ons is een. Sien? Sien? Die manier wat 
ons is, ons het onsself afgesonder van die wêreld.
66 Broer Leo, gelei om hierheen te kom, en daar het julle klein 
kindertjies gehad wat opgelei moes word. Sien? Julle het vroue, 
jong dames hier, wat—wat nie daarvan hou om die weg van die 
wêreld te bewandel nie. Julle het manne hier, wat bejaard is en 
aftree. Hulle wil ’n plek hê waarheen hulle vestig en tuis voel. 
Julle woon onder julle eie soort mense. Wel, en, sien, ek dink 
dat God iets kan laat opstaan om daarvoor te sorg. Dink julle 
nie so nie? [Gemeente sê: “Amen.”—Red.] Ek—ek glo dit met my 
hele hart, dat Hy dit doen.
67 Nou, ons vind uit, dis nou tyd. Let op, die “nut” was altyd 
dit wat hulle bymekaar getrek het.
68 Soos alle Amerikaners vandag, vind ons soveel wêreldsheid 
en dinge, in ons kerke en ons denominasies, en dinge. Laat 
iets opstaan op die Woord. Sien, hulle het afgesit met die 
geloofsbelydenis en nie die Woord nie. En laat iets opstaan met 
die Woord, julle weet.
69 Julle sê: “Wel, die mense dink julle het julleself 
afgesonder.” Ek het met julle pastoor hier, en ons Broer Leo, 
gepraat. En iemand het gesê: “Wel, waarom kom julle nie, en 
kom hierin in, en kom daarin in nie?”
70 Hy het gesê: “Nee, nee.” Sien, hy, hy het uitverkoop aan 
een ding, die Woord, sien, aan die Woord. Sien?
71 Wel, nou kyk. As daar ’n moer [Eng. “nut”—Vert.] gestuur 
word, moet daar ’n bout [Eng. “bolt”—Vert.] wees om daarop 
te pas. Dit reg? Nou, God stuur moere. Glo julle dit nie? 
[Gemeente sê: “Amen.”—Red.] Sien? Ek sal dit verduidelik oor 
’n rukkie. Maar om ’n punt te maak. Daar moet ’n bout wees, 
en daardie bout moet gedraad wees om die moer te pas.
72 Ek’s so bly om met die Woord gedraad te wees. Ek’s so bly 
dat daar ’n bout is wat op dieselfde manier gedraad is. En wat 
moet dit doen? Dit moet die Bruid uit die wêreld uittrek, Dit 
eenkant sit vir iets anders. Ja, vriende. Ons mag ’n moer wees 
vir die dinge van die wêreld, die mense van die wêreld, maar 
ons trek net uit, dit wat gedraad is hiervoor.
73 Noag was gedraad in sy dag, en die res van die profete, en 
daar deur die eeue heen. En die regverdige manne was gedraad, 
omdat Hy dit gestuur het. Watter nut sou dit hê om ’n bout te hê, 

of moer, as jy nie ’n bout gehad het waarop dit kon gaan nie? En 
wat moet ’n bout en ’n moer, saam, doen? Is om iets saam te trek. 
Sien? En dis die saamtrekkragte van Christus, wat ons trek uit 
die dinge van die wêreld uit. Sien? En dan hou ons gemeenskap 
met Paulus se groot bediening, sê: “Ek het ’n dwaas geword.” 
So wanneer mense dink dat julle vreemd is, sien, sien waar julle 
staan? Sien? Julle het vir hulle ’n dwaas geword, dat julle getrek 
kon word deur die krag van God. Waaraan, Iets binne-in jou, 
Iets binne-in jou hart, jou bedraad.
74 Ek sou vanmôre kon sê: “Wie is Metodis, Baptis, Pinkster, 
Gemeentes, dit, dat, en die ander?” Daar sou allerhande soorte 
hande hier opgaan, en veertig, vyftig mense. Sien? Daar sou 
soveel wees, almal verskillend.
75 Maar wat maak dat julle hier sit? Waarom is julle hier? 
Sien? Is omdat julle vir iets gedraad is. Sien? En toe dit begin 
kom het, het dit vir julle sin gemaak. As jy ’n sekere draad 
op ’n bout wil sit, ’n sekere soort wat nie pas nie, maak dit 
nie vir jou sin nie. Sien, dit—dit sal nie oorgaan nie. Sien? 
Maar wanneer iets kom wat net presies pas, trek dit jou vanuit 
Chicago, vanuit New Orleans, en waarvandaan julle ook al 
gekom het, hiernatoe. Sien? En nou, sien, word jy ’n vreemde 
kêrel, ongetwyfeld, vir die wêreld. Maar moenie dat dit jou pla 
nie. Sien? Moenie dat dit jou pla nie.
76 Nou sê julle: “Hoe weet ek ek is reg gedraad?” Hou die 
Woord dop. Sien? Nou weet julle of julle reg gedraad is, of ons 
moere vir Christus is, óf of ons moere vir die wêreld is.
 Nou die wêreld, het ook, hulle—hulle moer ontvang. 
Presies.
77 Ek het ’n ietsie hier neergeskryf gehad, wat ek wou, nie 
wou vergeet nie. Die—die…En ons sit hier, word boute, moere 
vir die wêreld, dis presies, dat ons die Koninkryk van God 
aanmekaar kan hou, op aarde, sien, die Koninkryk van God, 
bymekaar. Goed.
78 Onthou, die wêreld, hulle—hulle, die buite-wêreld, hulle 
het ook hulle “nuts.” Satan gee hulle ’n “nut,” in die dae van 
hierdie groot ding. Sien, dit werk dit alles, voor en teen. Sien? 
Nou in die dae van…
79 Die wêreld het ’n “nut” gehad, en dit was Farao, in die 
dae van—van Moses. Daar was, sien, daar moes wees. Die—die 
duiwel het ook sy “nuts.” Wel, daar was Farao. Sien? Nou, 
Israel; en Moses wat daar staan, was veronderstel om daardie 
mense uit te trek, was ’n “nut” vir Farao. Maar ook, Farao was 
’n “nut” vir hulle ook. Sien?
80 En dus moet dit so wees. So, jy’s iémand se “nut.” Ek’s so 
bly om in die Woord gedraai te wees, is julle nie, met—met die 
draad Daarvan nie? [Gemeente sê: “Amen.”—Red.] Iemand sal 
Dit onderrig.

81 Agab, hy was ’n “nut,” presies, vir Elía en die seweduisend, 
sy hele groep daar. Isébel in al hulle mooi tierlantyntjies en 
dinge wat hulle daar gehad het, dit was ’n “nut” vir daardie 
seweduisend, wat nooit hulle knie voor Baäl gebuit het nie. En 
so was Elía ’n “nut” vir hulle, sien, dieselfde ding.
82 Ons vind uit, in die dae van Herodus, was Johannes ’n 
“nut.” Sien? En Herodus was ook ’n “nut.” Die wêreld het een 
gehad. Goed.
83 In die dae van Jesus, was Hy ’n—’n—’n—’n dwaas vir—vir 
die wêreld, sien, vir Pilatus. Maar Pilatus was ook ’n “nut,” om 
Hom weg te wys. Dis reg. Sien? Hy was nie gedraad nie. Hy het ’n 
geleentheid gehad. Maar toe hy sy geleentheid gehad het om dit 
te aanvaar, wou hy een of ander soort nar gehad het, een of ander 
soort toertjie, ’n soort van ’n towerkuns om uit ’n hoed te kom, 
julle weet, of iets. Hy het gesê: “O, ek sou U ’n paar toertjies wou 
sien doen,” julle weet, of so-iets. Hy was self ’n “nut.” Sien? Hy 
het ’n kans gehad om dit te ontvang, maar hy het nie.
84 Die Sadduseërs ook, en die Fariseërs, was dieselfde ding in 
daardie dag, deur Paulus nie te aanvaar nie, die een wat gesê 
het hy het ’n dwaas geword vir die wêreld. Sien?
85 Maar die kerk het ook sy “nuts.” Sien? En die wêreld het sy 
“nuts.” Christus het Syne. Sien? Nou wie s’n is julle? Al manier 
waarop jy kan weet…
 Julle sê: “Hoe weet ek dit is reg, Broer Branham?”
86 “In die begin was die Woord, en die Woord was by God, 
en die Woord was God. En die Woord het vlees geword en 
onder ons gewoon. Jesus Christus dieselfde gister, vandag, 
en vir altyd.” Gevolglik is die Woord steeds Hy. So as ons 
Daarmee gedraad is, sien. Weet, ons, al sou ons ’n moer wees 
vir die—die wêreld, as ons gedraad is in Christus se Woord, en 
Christus dit wys, wanneer Hy—Hy dit bymekaar trek, sien, sy 
Kerk bymekaar trek. Laat hulle opstaan en doen wat hulle wil.
87 Nou, het Jesus, in Matthéüs 24:24, gesê dat: “Hierdie twee 
groepe so eenders sou wees, in die laaste dae, dat dit die einste 
Uitverkorenes sou mislei, indien moontlik.” Die mense, steeds, 
die mense vir ’n tyd in Pinkster, vir julle uitgewekenes uit 
Pinkster, sien. Toe hulle georganiseer het en daar so in daardie 
groepe beland het, en julle weggekom het daarvan af. Sien, die 
Bybel het gesê, dat: “Dit sou die einste Uitverkorenes mislei, 
indien dit moontlik was.” Sien? “Die einste Uitverkorenes,” dis 
diegene wat uitverkies is om dit te doen; diegene, sien, die boute.
88 Moenie kom sê: “O, hulle s’n daar, daar’s ’n “nut,” sien jy,” 
nie. Julle sien, hy moet wees, hy’t gekom waar die…Wanneer 
die draad gesny word vir die bout, moet dit in die moer op 
dieselfde manier gesny word. Sien wat ek bedoel? Dit moet 
pas. Sien? En die Uitverkorenes, gevolglik, julle sien, dit sal 

nie vastrek op enigiets anders nie. Dit moet net na Christus 
kom. Sien julle? Dis al ding wat sal pas. Sien? En dis waar ons 
vandag staan. Dank sy aan—aan God. En goed.
89 Nou, vind ons ook uit, dat die—die wêreld hulle “nut” het. 
En weet julle, daar’s soveel wat gesê sou kon word. Ons het nie 
die tyd om dit te sê nie, natuurlik. Maar, hierdie, hierdie een 
gedagte, vir julle.
90 Ek merk die mooi groepie dames op wat daar gesing het, ’n 
paar minute gelede. Kêrel, ek wens ek het daardie lied gehad. 
Kry dit op band vir my, sal julle, hierdie liedere? Wanneer julle 
almal hier sing, neem eenkeer ’n lied op. Ek sal julle betaal vir 
die band. Sien? Ek sal dit graag wil hê. Sien? Dit was pragtig, 
daardie ware soete aanbidding soos daardie.
91 Nou, julle weet, daar was ’n—’n…Die jonges, die vroue 
van vandag, hulle, Chris-…wat sogenaamde Christene 
is, die vroue wat—wat kerk toe gaan, hulle—hulle wou iets 
gehad het om—om—om te bevredig. Hulle het geweet dat 
hulle—hulle dit nie kry, bloot met kerk toe gaan nie. Maar 
hulle wil hulle getuienis volhou nietemin. Sien? Hulle wou 
hulle getuienis behou: “Ek’s Metodis, Baptis. Ek’s ’n Christen, 
julle sien.” Hulle wou hulle klere van hulle afstroop. Hulle wou 
kortbroeke en bikini’s dra, of wat julle hulle noem, en alles wat 
hulle kon sien. Hulle, hulle wou hierdie dinge doen. Hulle wou 
’n haarstyl hê soos mans, en—en—en hierdie dinge doen.
92 En so wou hulle—hulle dit doen. Sien? En, tog, het julle ooit 
gedink waarom hulle het? Jesus het gesê: “Daardie twee geeste 
sal so eenders wees, dit sou die Uitverkorenes mislei.” Dit moet 
vervul word. Sien? Sien? So, hulle wou. Hulle kry nie…
93 ’n—’n Mens moet aanbid. Jy moet iets aanbid. Jy, dis net 
in jou, om te aanbid. So ’n mens moet iets aanbid. Toe het 
hulle geen aanbidding in hulle kerk gehad nie, toe laat God 
’n “nut” vir hulle opstaan, Elvis Presley, Pat Boone. Hulle 
behou steeds hulle getuienis. Elvis Presley, ’n Pinkstermens. 
Pat Boone, ’n kerk van Christus. Sien, absolute “nut” om Jesus 
se Woord te vervul hier: “Sal so eenders wees, dit sou die einste 
Uitverkorene mislei, indien dit moontlik was.” Hou steeds vol, 
sing liedere op Sondag en geruk-en-rolle op Maandag. Sien? 
Vir ons, is dit—is dit ’n “nut.” Sien? Dit, dit is regtig.
94 Nou, maar, julle sien, daarbinne het Hy ’n paar goeie 
vroue gehad, ook, wat soos dames wou optree. Hulle het 
ordentlikheid in hulle gehad. Hulle wou wees wat Christus wil 
hê hulle moet wees. Toe stuur Hy die persoon soontoe met ’n 
boodskap, wat—wat vir daardie kerk waaraan hulle behoort, 
dwaas is, hy word ’n “nut.” Maar, julle sien, wat dit is, Dit 
pas net presies. Wanneer jy praat oor lang hare, en lyk soos ’n 
dame, en aantrek soos ’n dame. En optree soos ’n dame…In 
plaas van hier te staan soos hierdie meisies vanoggend…

95 Ek het ’n meisietjie daar dopgehou, haar oë het Hemels 
gelyk. [Leë kol op band—Red.]…?…glaserig, soos sy so 
opgekyk het, gesing het, iets in haar hart. Hou hulle dop, soos 
daardie jong dames gesing het. Ek het gedink: “O God! Wel, 
wat as—wat as ’n Hollywoodster dit in hulle hart kon—kon kry? 
Hulle sou dieselfde ding wees.” Sien? Maar wat is dit? Waarom 
het hulle daardie weg gegaan? Jy sou nie een van daardie 
meisies in Hollywood kon trek nie. As jy haar tienduisend 
dollar per dag sou gee, sou sy nie gaan nie. Waarom? Sy’s 
anders gedraad. Dis presies reg. Sy is anders gedraad. Dis reg.
96 Jy sou nie vir Leo, Gene en hulle in een of ander organisasie 
kon intrek nie. Waarom? Sou julle kêrels nie in een kon intrek 
nie. Waarom? Julle is anders gedraad. Sien? So, as julle gedraad 
is, moet daar êrens ’n moer wees!…?…sien, om—om dit 
aanmekaar te hou. Is dit nie reg nie? Sien? Dan is dit volledig.
97 “Dank sy aan God,” soos die klein Hollander gesê het: “vir 
die moere. As jy hulle uithaal, raak dit ’n klomp rommel.”
98 Wat het jy? ’n Klomp denominasionalisme, ’n klomp koue 
formalisme, glad geen Christus daarin nie, glad geen Woord 
daarin nie, net ’n klomp geloofsbelydenisse, ensovoorts. En wat 
het jy? Vat die moer daaruit, het jy ’n klomp rommel, dis reg, niks 
ter wêreld behalwe brandhout nie, iets wat wag op die vuurgloed 
en strawwe van God, om te oordeel en te verbrand, op ’n dag.
99 So ek’s dankbaar vanoggend om reg in te pas, hier, sien, waar 
jy ’n vreemde persoon kan wees aan hierdie kant van die rivier. 
Selfs sommige van julle mense mag dink dat jy vreemd is. Ek weet 
hulle doen dit. Ek het briewe van hulle gekry, sien, wat gesê het 
jy is vreemd, jy is anders, “wat op aarde het met jou gebeur” met 
julle? Ek het sommer hierdie dingetjie gekies om vanmôre vir 
julle te sê. Sien? Sekerlik, jy’s ’n moer. Dis reg. Maar ek is bly om 
een te wees. Maar as ek nie vas aan die Woord is nie, dan is ek 
“rommel.” Sien? Ek sal maar ’n moer wees vir Christus. Ja.
100 Ek kry briewe van baie van julle mense. Sommige van 
hulle kom aan en sê: “Weet jy wat gebeur het?”
 “Wat?”
101 “Hierdie vreemde vent,” uh-huh: “so-en-so, het daar 
aangekom en so-en-so gemaak.”
 Ek het gesê: “Wag ’n bietjie.”
102 Hang daarvan af waarop jy opgedraai is. Sien? So, mag 
die Here Jesus Christus, die Herder van die kudde, altyd julle 
harte so op Hom opgedraai hou, dat, wanneer die groot Herder 
wel verskyn, ons saam met Hom sal verskyn.
 Kan ons bid?
103 Hemelse Vader, siende dat tyd uitgeloop het, is ek maar 
gejaagd. So ’n lieflike, sagte klomp Christene. En so ’n 

onmanierlike teks; maar in die kamer nou die dag, gedagtig 
aan wat ek in briewe gesien het, en wat ek mense hoor sê 
het. Wanneer ek…U klein diensknegte hier, het my gevra 
om te kom en hulle te besoek, en gemeenskap te hou met die 
kuddetjie. Hierdie onmanierlike teks van ’n “nut” te wees, 
ek het gedink ek sou dit gebruik, sodat ek die—die gedagte 
aan hulle kon oordra. Hulle—hulle sou ook verstaan wat ek 
dink. Ons het ’n dwaas geword, soos Paulus, vir die wêreld. 
Maar tog, Here, wil ons so vasgedraai aan U en U Woord wees, 
dat, wanneer die Wegraping kom, ons—ons daarmee saam sou 
wou wees, Here. So help ons om ewig ons harte verstrengel en 
saamgebind te hê in die liefde van Christus.
104 Seën Broer Leo, Broer Gene, en Broer Daulton, en al 
hierdie goeie manne en hierdie lieflike vroue hierbinne. Hoor 
hulle getuienisse, gelukkig, gelukkig, vergenoegd. Stap in die 
kamer daarbo, waar een wat verlam is, en om die glimlagte 
te sien! Geen wonder, ons Broer Leo het gesê dis ’n bietjie 
sonskyn, om hier te stap nie. Geen wonder, om te sien selfs 
wanneer die man, nie eens verlangs familie van haar nie, niks 
behalwe omgee nie, dat hulle ’n woonwa vat en dit maak 
sodat sy gelukkig kon wees. Sien, Here, die draad werk net 
reg. Stap in daardie tuiste in, en sien iemand wat werklik 
knorrig sou kon wees, en—en twisgierig, en naar, vanweë 
dat—dat hulle nie buite is en in staat is om te hardloop en 
dans nie, en—en terneergedruk, soos baie vroue. Maar sy is 
gelukkig om hier te wees saam met haar soort, en om hier 
te wees met die Woord van God, waar dit verkondig kan 
word, en geen geloofsbelydenisse Daaraan gespyker nie; slegs 
waarlik onvervalste Woord van God, om in Gees te aanbid. 
Kom in ’n klein plekke soos hierdie, dis ’n klein woonwa 
waar ons bymekaarkom. Dis die kerk. “Wanneer twee of drie 
bymekaarkom, is Ek in hulle midde.” Ons weet U is hier, Here, 
en ons aanbid U en ons prys U.
105 Ek bid, God, dat U siekte van hulle sal weghou. Hou die 
vyand oorkant die rivier. Mag hierdie groot eksodus, dit is 
dalk in ’n kleiner vorm, maar, Here, eendag gaan dit groei. 
En ek bid, Here, dat hierdie klein eksodus hier, dat U—U met 
hulle sal wees soos U met Moses-hulle was, soos hulle die—die 
Jordaan oorgesteek het, en, Josua, soos hy in die beloofde land 
ingegaan het.
106 En ek bid dat U hulle sal help, Here, en hulle harte opreg 
hou, getrou aan U. En seën hulle waar hulle die Woord 
onderrig. En mag hulle lang, gelukkige lewens lei. En eendag, 
as ons hierrond is, Here, op aarde leef wanneer U kom, mag 
daar ’n kreet opgaan van hierdie kant van die tak daar, en 
die Kerk opgaan. Skenk dit, Here. Omdat, iemand nie…
genoegsaam dwaas was vir die wêreld, om ’n “nut” te word, 
om dit bymekaar te hou, Here, totdat U kom.

107 Dan, soos Johannes van ouds, van die vergange dae. 
Soos die dametjies en hulle sing: “Ons het afgesonder.” En 
hoe hy alleen moes wees. Maar, toe hy het, die kerkie wat hy 
saamgetrek het…Toe hy Jesus gesien het, het hy gesê: “Nou is 
my werk verby, Hy word meer; ek word minder.”
108 Vader, ek bid dat U ons altyd gelukkig en gesond sal hou. 
Mag ons nog baiekeer ontmoet, op die aarde, en U liefhê en 
dien. Mag U Goddelike seëninge rus op hierdie diens, op die 
dienste wat sal volg. En mag ons almal so lewe in hierdie 
lewe, in die lewe wat kom, ons Ewige Lewe sal hê in die 
groot tydperk wat kom, daar in daardie groot Millennium–
heerskappy waar ons Hom sal sien en Sy aangesig sal aanskou, 
en Hom sien. In Jesus se Naam, bid ek. Amen.
109 God seën julle, my mense. Ek is so jammer dat ek, 
ook, ek—ek—ek iets soos dit ’n teks gekies het, sien, so ’n 
onmanierlike ding. Maar julle verstaan wat ek bedoel. Sien? 
So, wanneer enigeen, hulle sê julle is vreemd, dan weet julle 
waarom julle vreemd is, dan nie?
 God seën jou, Broer Leo. 

